
105. MOTORIZOVANA BRIGADA 

 

 

 

Borci slavni, ljiljani i šehidi pokošeni, 

danas je VAŠ rođendan i MENI. 

 

Savladaste ljutu neman što vatru bljuje, 

svaki vam korak  historiju kazuje, 

a srca vam topla ljudska ostadoše.  

Svjedoci  ste tegobe neizrecive 

i boli ljute bili, 

ranjeni jecajima ožalošćenih majki  

i olovnim pitanjima djece na srcu svijenim: 

Što oca nema? 

Kad će doći? 

Već dugo ne dolazi? 

i 

Kad će ovo proći? 

 

 

Gazije slavne 105. motorizovane, 

u tenama ste nas branili, 

a nadu ulijevali: 

“Neprijatelj dalje neće moći! 

Sve će ovo, djeco, proći 

i tople domove ćete imati 

i bezbrižno u svojoj Bosni živjeti!“ 

 

 

Ko bedem hrabrosti i bastion časti 

simbol je naša na Grdonju kula, 

kamena ko majka šehida, 

topla ko njeno krilo, 

koje je hrabrog sina svilo  

i iznjedrilo 

i Bosnu čudesnom zemljom učinilo! 

